
Fólkaflokkurin styrkt systkina-
avslátturin í Klaksvíkar Kommunu!

Eyðstein Poulsen
Fíggjarnevndarlimur

Sum mest solidariski flokkur 
í Klaksvíkar Kommunu, hev-
ur Fólkaflokkurin, á heitum 
fíggj ar nevnd ar fundi, í dag 
megn að at varð veitt sol i-
dar iska syst k in a avslátturin 
í ans ing ar skip anini, sum 
meiri lutin skuldi avtaka.

Eftir síðsta býráðsval, 
bleiv skjótt staðfest, at 
und ir ritaði saman við 

Fólka flokk  inum endaði í 
minni luta, og tí uttan fyri 
stra teg isku stýringina av 
komm ununi. Undirritaði, 
sam an við Fólkaflokkinum, 
hev ur útfrá minniluta støð-
uni verið konstruktivur í bý-
ráðs ar beið i num. Við vakn um 
eyga, og har tað fíggj ar liga og 
hugsjónarliga er møg u ligt, 
hevur semju søkj andi pol i-
tikk urin hjá Fólkaflokkinum 
í dag borið frukt.

Vit fegnast sum eitt 
samt býráð, at fíggjarligur 
lætti verður latin til fam-
ilj ur. Tað vit eru meir feg in 
um, er at undirritaði sam-
an við Fólkaflokkinum fekk 
varðveitt og styrkt syst kin-
a av slátt in, ið undanfarna 
bý ráð við Fólkaflokkinum á 
odda innførdi, sum eina soli-
dar iska skipan fyri tey, ið eru 

mest sperd fíggjarliga. 
Mest sum allar komm-

unur í landinum hava í 
ans ing ar skip an ini ein sol i-
dar isk an systk in a av slátt ar. 
Frí tíð ar tilboð s. s. ítr ótt ur o. 
a., hava eisini flest øll hesa 
av slátt ar skipan inni. Vit 
fegn ast um, at meirilutin við 
Sign hild á odda stóðu sam-
an við minnilutanum, um 
at varðveita og styrkja hesa 
solidarisku skipan, ið fevn ur 
um áleið 150 familjur í komm-
ununi.

Samstundis sum vit fegn-
ast, um at systkinaavslátturin 
er varð veitt ur, kunnu vit 
harm ast um, at tað eru mill-
um 10 og 30 børn undir skúla-
aldur á hvørjum ári, ið ein a-
mest av egnum ynski ikki 
eru tengd av barna ans ing-
ar skip an ini. Hesi koma tí skil 

ikki at merkja lættan. Eis ini 
harmast vit um, at barn a-
familjur, ið hava børn í skúla-
aldri heldur ikki koma at 
merkja ein lætta. Fíggj ar ligi 
lættin er knýttur at barna-
ans ing ar skip anini og tí skil 
verður lættin ikki lat in á ein 
liberalan hátt, har barn a fam-
ilj um stendur frítt at velja. 
Vit í Fólkaflokkinum ynsktu/
ynskja at hækka barna frá-
drátt in, soleiðis at peningurin 
fylg ir barninum og ikki 
komm unalum skipanum. 
Men á hesum sinni, boygdu 
vit okk um fyri semjuni, har 
okk ara kon struk tivi leik lut ur 
var at varðveita solidaritetin 
í barna ans ing ar skipanini. 

Vit fegnast um fíggjarliga 
lætt an, ið tó kundi verið enn 
breið ari og betur.

Teim vinstrahallu tørvar »offur«
HUXA
Fólka floksungdómur

Danska stjórnin hevur kunn-
gjørt eitt fátækramark. Við 
ein um pennastroki vórðu 
42.200 fólk lýst fátæk.

Stjórnin hjá Helle Thorn-
ing-Smidt, sum nú vitjar Før-
oyar, hevur avgjørt, at tú ert 
fá tækur, um tín inntøka er 
50% av miðal inntøku í 3 ár, t. 
e. 103.200 kr eftir skatt fyri ein 
stak an og 237.000 kr fyri eina 
familju við 4 fólkum. 

Fólk ‘við góðum tokka’ vóru 
skjót og staðfestu 1.200 ‘fá tæk’ 
í Føroyum.

Fátækramarkið er pol it iskt 
gykl. Tað hjálpir ikki út sett um 
fólki ella familjum. 

Í besta føri er tað líka mik-
ið – í ringasta føri er tað ein 

roynd hjá teimum vinstra-
hallu at skapa offur fyri at 
rætt v ís gera sín politikk.

Fátækramarkið hevur 
tríggj ar grundleggjandi veik-
leikar.

Tað vera altíð ‘fátæk’
Fátækramarkið er relativt, 

tí tað er bundið av 50% mið al-
inn tøk uni.  

Tað merkir, at um tey 1.200 
fólk ini í Føroyum gjørdust 
løg frøð ing ar, læknar ella ráð-
gev andi verkfrøðingar, høvdu 
tey ‘fátøku’ verið her við sama 
lag.

Miðalinntøkan hevði 
hækk að, og ein annar bólkur 
hevði gjørst fátækur. 

Tí slepst ikki av við ‘fá-
tkæra dømi’, uttan so at øll 
tjentu tað sama. Tað er sum 
kunn ugt kommunisma, sum 
ong antíð hevur gjørt annað 

enn at býtt fátækradømið 
javnt.

Tey vinstrahalu ynskja at 
á seta eitt fátækrmark fyri at 
stempla eini 1.200 før oy ing ar, 
pen sjón ist ar, les andi (kom andi 
aka dem ik ar), fólk við part tíðar 
arbeiði, fyr i tíð ar pen sjón istar, 
stakar upp i hald arar o.o. sum 
‘fátøk’.

Kanska tørvar teimum 
neyvt eyðlýst offur fyri at lang-
t íðartryggja teirra sos i al istiska 
politikk, sum held ur fólki 
føstum í fá tækr a fell uni.

Tú ert ikki fátækur við 
103.200 eftir skatt

Um tú eftir skatt hevur 
103.200 kr at ráða yvir, ert tú 
ikki fátækur! Tað merkir ikki, 
at tú ikki kann hava sosialar 
trup ul leikar.

Minst til, at útbúgving og 
heils u verk eru goldin. Pen ing-

ur in fer mest til mat, klæð ir 
og býli. Nógv lesandi høvdu 
verið bólkað sum fá tøk. Men 
tey klára seg fyri eina minni 
upphædd. Tað átti ein stakur, 
ið ikki lesur, eis ini.

Markið loysir ongan trup-
ul leika

At vit sleppa at kalla 1.200 
fólk í Føroyum fátøk, hjálp ir 
einki og loysir ongan trup ul-
leika. 

Um tað veruliga hevði 
snúð seg um at fáa færri fá tøk, 
kundu vit minka mið al inn tøk-
u na við at skatta tey ‘ríku’ úr 
Føroyum. 

So høvdu verið færri fá-
tøk, tí 50% markið hevði ver ið 
lægri enn nú og minkað tal ið 
á fátækum.

Hevði tað loyst trup ul leik-
an? Nei, tað hevði gjørt hann 
verri.

Ingrid Møller í Smiðjuni
Fríggjadagin letur danska 
listakvinnan Ingrid Møller 
upp framsýning sína ”Fær-
øer ne, forførende frihed” í 
Smiðju ni í Lítuvík.

Um heitið á framsýningini 
”Fær øerne, forførende frihed” 
sig ur Ingrid, at heitið sipar til 
henn ara kenslur í sambandi 
við okkara stórslignu nát t ú 
ru.  Málningarnir er so gott 
sum allir akrylmálningar. Í 
fleiri av málningunum tað 
ser liga ljósið tá sólin fer niður 
og tá sólin kemur upp. Hetta 
skift ið millum ljós og myrkur 
er sera spennandi og leggur 
upp til litrík listaverk.

Ingrid Møller er kend í 
Føroyum. Hon hevur búð í 
Føroyum og hevur sein astu 
árini havt fleiri fram sýn ingar 
her. Nú er hon her bæði í 
sambandi við fram sýn i ngina 
og í sambandi við eitt skeið í 
málningalist við m.a. lutt akar 
um úr Danmark. Eisini er hon 
her fyri at lut taka á NK13, sum 
er eitt norð ur lendskt seminar 
í  mynda peda gog ikki, sum 
verð ur hildið í samstarvi við 
føroysk mynd lista fólk.

Workshop i Smiðjuni
Í sambandi við framsýningina 
hev ur Ingrid Møller tvær 

eksklu siv ar workshops í 
eksperi menterandi akvarel 
mána kvøldið og týskvøldið, 
har áhugað kunnu seta seg í 
sam band við hana í Smiðjuni.
Ingrid Møller er útbúgvin 
á Danmarks Design Skole, 
År hus Kunstakademi, Den 
grafiske skole í Århus og 

Kunstskolen Spektrum í 
Keyp mannahavn. Hon hevur 
eisini diplomútbúgving í 
mynda list og frálærufrøði. 

Fríggjadagin 21. juni kl. 14 
er fernisering, og opið er til 
kl 18. Framsýningin er opin 
til og við mikudagin 26. juni, 
all ar dagar frá kl 12-18.

Eldramálið er nýstovnað felag, sum avvarðandi hjá 
teimum eldru hava stovnað.

– Í løtuni er kreppustøða, tey eldru hava 
tað ikki gott, tey avvarðandi eru hjálparleys og 
starvssáttmálar verða brotnir. Eldramálið heitir 
tí á løgmann og samgonguna um at taka ábyrgd – 
og við markaðari játtan at tryggja, at bráðfeingis 
kreppustøðan í eldrarøktini verður loyst, sigur 
forkvinnan í felagnum. 

Felagið vísir á, at á fleiri røktarheimum eru ov fá 
fólk til arbeiðis, og tað gongur bæði út yvir røktina 
av teimum eldru og heilsuna hjá starvsfólkunum. 
Sagt verður, at tað hvønn dag koma nýggjar 
sjúkufráboðanir, tí starvsfólkini halda ikki til hetta, 
hvørki fysiskt ella psykiskt.

Andstøðupolitikkarar halda, at neyðugt er at 
kalla tingið saman fyri at játta meira pening at 
loysa kreppustøðuna við, meðan løgmaður ikki 
heldur, at kreppan verður loyst við at kalla tingið 
saman í ótíð.

Eg skal ikki taka dagar ímillum, um kreppan 
verður loyst við at kalla løgtingið saman ella ikki. 
Men, eg haldi, at tað er sera dapurt at uppliva í 2013, 
at okkara eldru medborgarar, sum hava tørv á røkt 
og umsrogan á eldrabýlum, skulu uppliva at koma í 
eina so óverdiga støðu.

Er tað soleiðis, vit vilja takka teimum, 
sum hava lagt lunnar undir okkara sokallaða 
»vælferðarsamfelag«? 

Er tað rímiligt og virðiligt at tey eldru skulu 
uppliva, at starvsfólkini, sum eru um tey, mugu 
setast aftur heima vegna sjúku, tí arbeiðs um-
støður nar á eldrabýlum eru so vánaligar? Er tað 
forsvarligt og virðiligt, at tey eldru verða slept 
uppá fjall, tí peningur ikki er til at løna fólki at vera 
um tey um náttina? Er hetta ein støða, sum vit í 
arbeiðsførum aldri kunnu góðtaka?

Eg haldi ikki. Er tað so, at henda støðan hjá 
teimum eldru er ein avleiðing av tí skattalættanum, 
sum vit fingu í fjør (flatskattinum), mæli eg til, 
at flatskatturin verður avtikin beinanveg, og um 
neyðugt, við at tingið verður kallað saman í ótíð.

Vit hava seinastu árini upplivað, at tað yngra 
ættarliðið flytir av landinum, tí umstøðurnar er 
betri uttanlands, og at ein alt ov stórur partur av 
teimum, sum fara uttanlands at útbúgvað seg, ikki 
koma heimaftur, tí  føroyska samfelagið hevur ikki 
arbeiði ella nóg góðar umstøður annars at bjóða 
teimum.

Semja tykist verða millum føroyingar um, at 
hetta er ein trupuleiki, sum eigur at loysast, um 
neyðugt við politiskum tiltøkum.

Hetta er at fegnast um.
Tað er tí at vóna, at kreppan, sum nú er íkomin 

á eldraøkinum, verður tikin í ramasta álvara, eisini 
av politisku skipanini, so sleppast kann undan,  
at eisini tann eldra generatiónin byrjar at flyta 
av landinum fyri at byrgja fyri at koma í eina 
kreppustøðu, sum nú er á eldraøkinum.

